
САНОАТ ЧИКИНДИЛАРИ АСОСИДА ОҚАВА СУВЛАРНИ ТОЗАЛАШ УЧУН 

ИОНИТЛАРНИ ОЛИШ 
1Жуманова С.Г., 1Нажмутдинова Н.А.,2Нурузова З.А. 

1-Тошкент архитектура қурилиш институти, ТТА 

Ионалмашинувчи ва комплекс ҳосил қилувчи функционал полимерлар олиш,уларни 

синтез жараёнларини фундаментал томонларини тадқиқ қилиш ҳамда ривожлантириш 

ҳозирги замон физикавий ва юқоримолекуляр бирикмалар кимёсининг долзарб 

муаммоларидан бири ҳисобланади [1]. Ионит ва поликомплексонлар хоссаларининг ҳосил 

бўлишининг физик-кимёвий хусусиятларини ўрганиш ушбу муаммони ечишда асосий восита 

ҳисобланади ҳамда синтез жараёнларини бошқариш орқали керакли таркиб ва комплекс 

хоссага эга бўлган ионалмашувчи полимер материаллар олиш имкониятларини яратади. 

Комплекс хоссали сорбентлар учун, айниқса, селективлик хоссаси аҳамиятли. Селективликни 

оширишнинг асосий йўли эса ионалмашув материалларни ташкил қилувчи полимер 

молекулалари таркибига ютилаётган маҳсулотга нисбатан мойиллиги юқори бўлган, 

функционал гуруҳларни махсус кетма-кетликда жойлаштириш ҳисобланади. 

Бугунги кунда дунёда ионалмашувчи толасимон сорбентлар олиш кинетикаси ва 

механизмини тадқиқ қилиш, уларнинг физик-кимёвий хоссаларини ўрганиш, афзалликларини 

ёритиш ҳамда металл ионлари анализи бўйича, экология ва гидрометаллургиядаги технологик 

муаммоларни ечишга қаратилган устивор йўналишларда илмий изланишлар олиб борилмоқда. 

Адабиётлар таҳлили натижалари шуни кўрсатадики, илгаридан полиакрилонитрил 

модификациясига катта эътибор қаратиб келинган. Жумладан, ҳориж ва ўзбек олимлари ўз 

илмий изланишларида полиакрилонитрилнинг нитрил гуруҳларини кимёвий ўзгартиришга 

учратиб ионалмашувчи полимерлар синтез қилиш муаммоларини ечишга катта хисса 

қўшганлар. Бунда, асосий эътибор полиакрилонитрилни гидролиз қилиш йўли билан нефть 

кимёси саноатида қўлланиладиган сувда эрувчи полимерлар олишга қаратилган. 

Бироқ, айни полимернинг, айниқса, Фридель-Крафтс катализаторлари билан 

модификациялаш жараёнининг физик-кимёвий қонуниятлари ва улар асосида 

поликомплексонлар олишнинг амалий усуллари ўрганилмаган. Янги турдаги толасимон ионит 

ва поликомплексонлар олиш, хоссалари физик-кимёвий қонуниятларини тадқиқ қилиш, 

махсус комплекс хоссага эга бўлган полимер материаллар яратиш имконини беради [2]. 

Илмий изланишларда ПАН- толаси чиқиндисини фосфор тутган бирикмалар билан 

Фридель-Крафтс реакцияси асосида кимёвий модификациялашнинг физик-кимёвий 

қонуниятлари аниқланди. 

«Нитрон» толасининг Фридель-Крафтс катализаторлари билан таъсирланиши 333-393К 

да олиб борилган, аммо ушбу шароитда «нитрон» толаси хоссаларида ўзгариш кузатилмади, 

яъни ушбу шароитда «нитрон» толаси -CN гуруҳлари билан РС13 орасида реакция бормаган. 

Шунинг учун модификациялаш реакциясига гидроксиламин (ГА) билан қисман ишланган, 

яъни активланган «нитрон» ишлатилди. Бунда ГА билан модификацияланган тола HCI бўйича 

ион алмашув сиғимига 1 мг-экв/г га тенг бўлган. Кейинги реакция 373К да 5 соат давомида 

олиб борилган, ушбу шароитда РС13билан модификацияланган полимер HСI бўйича 3,2 мг-

экв/г статик алмашув сиғимига (САС) эга бўлган. САСнинг ушбу қиймати СN- гуруҳларни 

36% амидофосфат гуруҳларига айланишидан далолат беради. 

Фосфорлаш маҳсулотининг потенциометрик эгри чизиқларида иккита рК5,3 ва 3,3 

қийматларига мос бўлган сакраш кузатилади. РС13билан модификацияланган намуналарнинг 

ИҚ- спектрларида нитрил гуруҳларининг валент тебранишларига мос келувчи 2240см-1 

ютилиш чизиғининг интенсивлиги камайиши, NH гуруҳлари валент ва деформацион 

тебранишларига мос келувчи 3200 - 3500 ва 1580см-1 янги ютилиш чизиқлари пайдо бўлган. 

Р-ОН- гуруҳни валент тебранишларига қарашли 1640см-1 даги ютилиш чизиғи кузатилган.  

Олинган полимернинг ПАН эритувчиларида эримаслиги унинг таркибида уч ўлчамли 

тизималар борлигидан далолат беради. 

НЗА-3 ионитни функционал гуруҳлари асослилигини баҳолаш мақсадида 

потенциометрик титрлаш эгри чизиқларини Гендерсон – Гессельбах тенгламаси 

координатларида ишлаб чиқилди. Функционал гуруҳлар рК нинг 4,2 ва 6,2 га тенг бўлиши 

олинган ионитнинг кучсиз асосли хоссага эгалигидан далолат беради. Олиб борилган 

тадқиқотлар натижаси «нитрон» толасини фосфорли асослар билан модификациялаш жараёни 

гомоген реакцияларда кузатиладиган қонуниятларга бўйсуниши кўрсатилди. 

ПАН толасини орто-фосфор кислотаси (ОФК) билан модификациялашда толанинг САС 

қиймати 1,6мг-экв/г дан ошмаган. Маълумки, сорбентларнинг САСнинг қиймати уларга 

ионалмашув хоссасини берувчи функционал гуруҳлар миқдорига боғлиқ. Функционал 

гуруҳлар миқдорини модификацияланган полимернинг ён занжирларини узайтириш орқали 

кўпайтириш мумкин. Бундай узайтиришга «нитрон» толасини дихлорэтан (ДХЭ) 

иштирокида ЭДА билан модификациялаш орқали эришилди ва у сорбентнинг (НЗА-2) САС 

ни 6,0 мг-экв/г гача ортишига олиб келди.  

Шундай қилиб, турли хил аминлар билан РС13 иштирокида «нитрон» толасининг 

кимёвий ўзгаришлари бўйича олинган натижалар илгари таклиф қилинган РС13 нинг 

каталитик таъсири механизми исботланди. 

Ишнинг амалий аҳамияти шундан иборатки, олинган ионалмашувчи материаллар ва 

поликомплексонлар оқава сувлардан бихромат ионларини ажратиб олишда, таркибида 

арсеназо (III) тутган полимер реагентлар оғир металларни анализ қилишда, илк бор йод тутган 

ионитлар асосида олинган комбинирланган бактерицид материаллар асоратли некротик 

касалликларини даволашда самарали натижаларга эришиш мумкинлиги аникланди.  

Фойдаланилган адабиётлар. 

